
Azərbaycan Respublikası Nazirlər Kabi-
netinin 2015-ci il 1 may tarixli 125 nömrəli 
Qərarı ilə təsdiq edilmiş “Azərbaycan Res-
publikası vətəndaşlarının xarici ölkələrdə, 
əcnəbilərin və vətəndaşlığı olmayan 
şəxslərin Azərbaycan Respublikasında təhsil 
alması Qaydaları”nda dəyişiklik edilməsi 
barədə

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, Azərbaycan Respublikası Təhsil Nazirli-
yinin təklifinə əsasən Azərbaycan Respublikası-
nın Nazirlər Kabineti qərara alır:

Azərbaycan Respublikası Nazirlər Kabine-
tinin 2015-ci il 1 may tarixli 125 nömrəli Qərarı 
(Azərbaycan Respublikasının Qanun-vericilik 
Toplusu, 2015, № 5, maddə 613; 2016, № 6, 
maddə 1200, № 12, maddə 2239; 2017, № 
4, maddə 671; 2018, № 11, maddə 2430, № 
12 (II kitab), maddə 2741; 2019, № 2, maddə 
357; 2021, № 3, maddə 294) ilə təsdiq edilmiş 
“Azərbaycan Respublikası vətəndaşlarının 
xarici ölkələrdə, əcnəbilərin və vətəndaşlığı 
olmayan şəxslərin Azərbaycan Respublika-
sında təhsil alması Qaydaları”nda aşağıdakı 
dəyişikliklər edilsin:

1. 1.1-ci bəndə birinci halda “səviyyələri” 
sözündən sonra “, habelə tədris dilini zəif bilən 
əcnəbilərin hazırlıq sinif və kursları” sözləri 
əlavə edilsin.

2. Aşağıdakı məzmunda 3.1-1-ci bənd əlavə 
edilsin:

“3.1-1. Əcnəbilərin hazırlıq sinif və kurs-
larına qəbulu bu Qaydaların 3.1.1-3.1.5-ci 
yarımbəndlərində göstərilmiş əsaslarla həyata 
keçirilir.”.

3. 3.4-cü bəndin birinci abzası aşağıdakı 
redaksiyada verilsin:

“3.4. Bu Qaydaların 3.1.1-3.1.6-cı 
yarımbəndlərində qeyd olunan əsaslarla 
Azərbaycan Respublikasında təhsil almaq 
üçün müraciət edən əcnəbilər seçdikləri təhsil 
müəssisəsinə Azərbaycan Respublikası Təhsil 
Nazirliyinin “Təhsil Mərkəzləşdirilmiş İnformasi-
ya Sistemi”nin (bundan sonra – TMİS) “Elektron 
sənəd qəbulu” altsistemi vasitəsilə elektron qay-
dada müraciət edir. Həmin müraciətlər TMİS-də 
qeydiyyata alınır və hər bir əcnəbiyə sistemdə 
şəxsi kabinet açılır. Əcnəbi onun üçün açılmış 
şəxsi kabinetdə müraciətinin statusunu izləyə 
bilər. Əcnəbi TMİS-nin Elektron sənəd qəbulu 
altsistemində “Elektron ərizə”ni doldurur və bu 
müraciətə aşağıdakı sənədlərin skan olunmuş 

surəti əlavə edilir:”.
4. 3.4.1-ci və 3.4.5-ci yarımbəndlər ləğv 

edilsin.
5. Aşağıdakı məzmunda 3.4-1-ci, 3.8-ci və 

4.2-1-ci bəndlər əlavə edilsin:
“3.4-1. Bu Qaydaların 3.4-cü bəndinə 

əsasən tələb olunan sənədlər müraciət TMİS-
də qeydiyyata alındıqdan sonra müvafiq təhsil 
müəssisəsinə təqdim olunmalıdır.

3.8. Əcnəbilər Azərbaycan Respublikasında 
peşə təhsili və ümumi təhsil müəssisələrinə, 
habelə əyani təhsilalma formasında ali və 
orta ixtisas təhsili müəssisələrinə qəbulu 
rəsmiləşdirildiyi tarixdən 90 (doxsan) gün 
müddətində ölkə ərazisində yaşamalarını təsdiq 
edən sənədin surətini təhsil müəssisəsinə 
təqdim etməlidirlər.

4.2-1. Əcnəbilərin hazırlıq sinif və kursların-
da təhsili “Təhsil haqqında” Azərbaycan Res-
publikası Qanununun 7.3-cü maddəsinə uyğun 
olaraq həyata keçirilir.”.

6. 4.4-cü bəndin birinci cümləsindən “və 
vətəndaşlığı olmayan şəxslərin” sözləri çıxarıl-
sın.

7. 4.6-cı bəndə “orta təhsil” sözlərindən 
sonra “hazırlıq siniflərində və kurslarında təhsil 
alanlar” sözləri əlavə edilsin.

8. Qaydalara əlavə - “Azərbaycan Res-
publikasının təhsil müəssisəsi ilə əcnəbi 
tələbə arasında ödənişli təhsil almaq haq-
qında Müqavilə”nin 2.2.3-cü və 3.1.3-cü 
yarımbəndlərinin sonunda nöqtə işarəsi nöqtəli 
vergül işarəsi ilə əvəz edilsin və müvafiq olaraq 
aşağıdakı məzmunda 2.2.4-cü və 3.1.4-cü 
yarımbəndlər əlavə edilsin:

“2.2.4. Azərbaycan Respublikasının təhsil 
müəssisələrinə əyani təhsilalma formasında 
qəbulu rəsmiləşdirildiyi tarixdən

90 (doxsan) gün müddətində Azərbaycan 
Respublikasının ərazisində yaşamalarını təsdiq 
edən sənədin surətini təhsil müəssisəsinə 
təqdim edir.

3.1.4. Azərbaycan Respublikasının 
ərazisində yaşamalarını təsdiq edən sənədin 
surətini bu Müqavilənin 2.2.4-cü yarımbəndi ilə 
müəyyən edilmiş müddətdə təhsil müəssisəsinə 
təqdim etmədikdə.”.

9. Bu Qərar 2022-ci il yanvarın 1-dən 
qüvvəyə minir.

Əli ƏSƏDOV 
Azərbaycan Respublikasının Baş naziri

Azərbaycan Respublikası Nazirlər 
Kabinetinin 2017-ci il 17 noyabr tarix-
li 500 nömrəli Qərarı ilə təsdiq edilmiş 
“Azərbaycan Respublikasının xarici iqtisadi 
fəaliyyətin mal nomenklaturası, idxal göm-
rük rüsumlarının dərəcələri və ixrac  göm-
rük rüsumlarının dərəcələri”ndə dəyişiklik 
edilməsi barədə

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, Azərbaycan Respublikasının Nazirlər 
Kabineti qərara alır:

1.  Azərbaycan Respublikası Nazirlər Kabi-
netinin 2017-ci il 

17 noyabr tarixli  500 nömrəli Qərarı 
(Azərbaycan Respublikasının Qanunvericilik 
Toplusu, 2017, № 11, maddə 2164; 2018, № 3, 
maddə 586, № 9, maddə 1904, № 10, maddə 
2169, № 11, maddə 2427; 2019, № 1, maddə 
148, № 2, maddə 332, № 4, maddələr 747, 
748, 759, № 5, maddə 939, № 7, maddələr 
1314, 1323, № 8, maddə 1473, № 12, maddələr 
2047, 2055, 2061; 2020, № 1, maddə 84,

 № 2, maddələr 185, 195, 219, № 3, 
maddələr 345, 375, № 4, maddə 488, № 8, 
maddə 1130, № 10, maddə 1267; 2021, № 1, 
maddə 94, № 2, maddə 201, № 3, maddə 271, 
№ 4, maddələr 392, 422; Azərbaycan Respubli-
kası Nazirlər Kabinetinin 2021-ci il 

9 sentyabr tarixli 253 nömrəli Qərarı) ilə 

təsdiq edilmiş “Azərbaycan Respublikasının 
xarici iqtisadi fəaliyyətin mal nomenklaturası, 
idxal gömrük rüsumlarının dərəcələri və ixrac 
gömrük rüsumlarının dərəcələri”ndə aşağıdakı 
dəyişikliklər edilsin:

1.1. 7402 00 000 0, 7403 21 000 0, 7403 22 
000 0, 

7403 29 000  0, 7404 00 100 0, 7404 00 
910 0, 7404 00 990 0 alt yarımmövqelərinə 
aid sətirlərin “Tarif dərəcəsi (gömrük dəyərinə 
görə faizlə və ya ölçü vahidinə görə ABŞ dolları 
ilə)” sütunlarında “05.09.2021-ci il tarixinədək” 
sözləri “31.12.2024-cü il tarixinədək” sözləri ilə 
əvəz edilsin;

1.2.  7403 12 000 0, 7403 13 000 0, 7403 
19 000 0,

7405 00 000  0, 7407 10 000 0, 7407 29 
000 0 alt yarımövqelərinə aid sətirlərin “Tarif 
dərəcəsi (gömrük dəyərinə görə faizlə və ya    
ölçü vahidinə görə ABŞ dolları ilə)” sütun-
larında “12.02.2022-ci il tarixinədək” sözləri 
“31.12.2024-cü il tarixinədək” sözləri ilə əvəz 
edilsin.

2. Bu Qərar dərc edildiyi gündən 30 (otuz) 
gün sonra qüvvəyə minir.

Əli ƏSƏDOV 
Azərbaycan Respublikasının Baş naziri

 
Nazirlər Kabinetinin Qərarı

№  306                                                                Bakı şəhəri,  12  oktyabr  2021-ci il

“Elektron icra” informasiya sistemi 
haqqında Əsasnamə”nin təsdiq edilməsi 
barədə

“Notariat haqqında” Azərbaycan Respub-
likasının Qanununda dəyişikliklər edilməsi 
barədə” Azərbaycan Respublikasının 2018-ci 
il 29 iyun tarixli 1223-VQD nömrəli Qanununun 
tətbiqi haqqında” Azərbaycan Respublikası 
Prezidentinin 2018-ci il 10 avqust tarixli 230 
nömrəli Fərmanının 1.2-ci bəndinin icrasını 
təmin etmək məqsədilə Azərbaycan Respubli-
kasının Nazirlər Kabineti qərara alır:

1. “Elektron icra” informasiya sistemi haq-
qında Əsasnamə” təsdiq edilsin (əlavə olunur).

2. Azərbaycan Respublikasının Preziden-
ti yanında Vətəndaşlara Xidmət və Sosial 
İnnovasiyalar üzrə Dövlət Agentliyi “Dövlət 
informasiya ehtiyatları və sistemlərinin for-
malaşdırılması, aparılması, inteqrasiyası və 
arxivləşdirilməsi Qaydaları”nın təsdiq edilməsi 
və elektron hökumətlə bağlı bəzi tədbirlər 
haqqında” Azərbaycan Respublikası Preziden-
tinin 2018-ci il 12 sentyabr tarixli 263 nömrəli 
Fərmanına uyğun olaraq, “Elektron icra” infor-
masiya sisteminin aidiyyəti dövlət informasiya 
ehtiyatları və sistemləri ilə əlaqələndirilməsini 
Elektron Hökumət İnformasiya Sistemi 
vasitəsilə təmin etsin.

3. Azərbaycan Respublikasının Ədliyyə 
Nazirliyinə, Azərbaycan Respublikasının Daxili 
İşlər Nazirliyinə, Azərbaycan Respublikasının 
İqtisadiyyat Nazirliyinə, Azərbaycan Respub-
likasının Əmək və Əhalinin Sosial Müdafiəsi 

Nazirliyinə, Azərbaycan Respublikasının 
Nəqliyyat, Rabitə və Yüksək Texnologiya-
lar Nazirliyinə, Azərbaycan Respublikasının 
Fövqəladə Hallar Nazirliyinə, Azərbaycan 
Respublikasının Kənd Təsərrüfatı Nazirliyinə, 
Azərbaycan Respublikasının Gənclər və İd-
man Nazirliyinə, Azərbaycan Respublikasının 
Müdafiə Nazirliyinə, Azərbaycan Respublikası-
nın Səfərbərlik və Hərbi Xidmətə Çağırış üzrə 
Dövlət Xidmətinə, Azərbaycan Respublikasının 
Dövlət Miqrasiya Xidmətinə, Azərbaycan Res-
publikasının Dövlət Sərhəd Xidmətinə tapşı-
rılsın və Azərbaycan Respublikasının Mərkəzi 
Bankına, Milli Depozit Mərkəzinə, İcbari 
Sığorta Bürosuna tövsiyə edilsin ki, bu Qərarla 
təsdiq edilmiş “Elektron icra” informasiya siste-
mi haqqında Əsasnamə”nin 11.3-cü bəndində 
nəzərdə tutulmuş məlumatların Elektron 
Hökumət İnformasiya Sistemi vasitəsilə əldə 
edilməsini təmin etmək məqsədilə altı ay 
müddətində zəruri tədbirlər görsünlər və bu 
barədə Azərbaycan Respublikasının Nazirlər 
Kabinetinə məlumat versinlər.

4. Bu Qərarda dəyişiklik Azərbaycan 
Respublikası Prezidentinin 2002-ci il 24 avqust 
tarixli 772 nömrəli Fərmanı ilə təsdiq edilmiş 
“İcra hakimiyyəti orqanlarının normativ hüquqi 
aktlarının hazırlanması və qəbul edilməsi qay-
dası haqqında Əsasnamə”nin 2.6-1-ci bəndinə 
uyğun edilə bilər.

Əli ƏSƏDOV 
Azərbaycan Respublikasının Baş naziri

Suqovuşandan Kəlbəcər istiqamətində hərəkət 
edən mülki avtomobil karvanına atəş açılıb

Oktyabrın 13-ü saat 14:00 radələrində Kəlbəcər rayonu ərazisində mülki 
infrastrukturun tikintisi məqsədilə Tərtər rayonunun Suqovuşan qəsəbəsindən 
Kəlbəcər rayonu istiqamətində hərəkət edən və qeyri-hərbi yükləri daşıyan avtomobil 
karvanı Qozlukörpü yaşayış məntəqəsi yaxınlığında qanunsuz erməni silahlı dəstələri 
tərəfindən atəşə məruz qalıb.

Müdafiə Nazirliyinin mətbuat xidmətindən 
bildiriblər ki, atəş nəticəsində kolonun önündə 
hərəkət edən Azərbaycan Silahlı Qüvvələrinin 

Hərbi Polisinin hərbi avtomobil müfəttişliyinin “Niva” 
markalı avtomobilinin ön, arxa hissəsi, təkəri və 
hərəkət mexanizmləri zədələnib.

Xoşbəxtlikdən ölən və yaralanan yoxdur.
Azad olunmuş ərazilərdə mülki infrastrukturun 

bərpa edilməsi üçün Rusiya sülhməramlılarının 
müşayiəti ilə hərəkət edən mülki təyinatlı avtomo-
bil karvanının qanunsuz erməni silahlı dəstələri 
tərəfindən atəşə tutulması yolverilməzdir. Bu 
insidentin araşdırılması üçün Azərbaycan Respub-
likasının Qarabağ İqtisadi rayonunun müəyyən 
hissəsində müvəqqəti olaraq yerləşdirilmiş Ru-
siya sülhməramlı qüvvələrinin komandanlığına 
və Rusiya-Türkiyə Birgə Monitorinq Mərkəzinə 
müraciət edilib.

“Xalq qəzeti”

Heydər Əliyev Fondunun dəstəyi ilə hazırlanan 
www.44days.info portalının təqdimatı olub

Oktyabrın 13-də Heydər Əliyev Fondunun dəstəyi ilə 
hazırlanan www.44days.info portalının təqdimatı olub.

Təqdimatda çıxış edən Heydər 
Əliyev Fondunun şöbə müdiri 
Cəmil Əliyev Prezident, Müzəffər 
Ali Baş Komandan İlham Əliyevin 
Azərbaycanın qürur tarixini yazdığını 
bildirib. Qeyd edib ki, təqdim olu-
nan səkkiz bölmədən ibarət resurs 
isə 44 günlük Vətən müharibəsinin 
salnaməsini Azərbaycan, rus və ingi-
lis dillərində izləyicilərə çatdırır.       

Azərbaycan Respublikası-
nın Prezidenti, Müzəffər Ali Baş 
Komandan İlham Əliyevin xalqa 
müraciətləri, dövlətimizin başçı-
sının müxtəlif beynəlxalq media 
qurumlarına və xəbər agentliklərinə 
müsahibələri, tvitləri, videokonf-
ransları, onlayn görüşləri, müxtəlif 
ölkələrin prezidentləri və rəsmiləri ilə 
telefon danışıqları, yerli və beynəlxalq 
qurumların, müxtəlif ölkələrin və 
təşkilatların nümayəndə heyətləri 

ilə keçirilən qəbullar, Azərbaycan 
Respublikası Müdafiə Nazirliyinin 
rəsmi açıqlamaları, xarici medi-
ada Vətən müharibəsi ilə bağlı 
dərc edilən məqalələr, 44 günlük 
müharibə zamanı Ermənistan silahlı 
qüvvələri tərəfindən Azərbaycanın 
mülki əhalisinə qarşı hücumlarla bağlı 
məlumatlar portalda əksini tapıb. 

Belə bir resursun yaradılması-
nın vacibliyini vurğulayan saytın 
işçi qrupunun üzvü Şamxal Əbilov 
deyib: “Vətən müharibəsində qazan-
dığımız möhtəşəm Qələbəyə görə 
Müzəffər Ali Baş Komandan İlham 
Əliyevə və  qalib Azərbaycan Ordu-
suna minnətdarlıq edir, şəhidlərimizə 
rəhmət, qazilərimizə şəfa diləyirik”.

Təqdimat zamanı bildiri-
lib ki, portalın əsas səhifəsində 
Vətən müharibəsinin hər günü və 
Ermənistanın kapitulyasiyasını ifadə 

edən üçtərəfli Bəyanat yer alıb. 
Bundan başqa, müharibənin hər günü 
ayrıca bölmələrdə təqdim edilir, xarici 
mediada həmin günə aid dərc olunan 
məqalələr və analitiklərin proqnozları 
mətn və linklərdə əks olunur.        

Portalın  “44 günlük müharibəyə 
gedən yol” bölməsində 2020-ci ilin 
iyul hadisələri xronoloji ardıcıllıqla 
təqdim edilib və “Müharibə niyə baş 
verdi?” başlıqlı təhlil verilib. 2020-
ci il iyulun 14-də Ordumuza dəstək 
məqsədilə Bakının mərkəzində 
keçirilən yürüşün fotoları və xarici 
mediada bu hadisələrlə bağlı dərc 
olunan məqalələr mətn və linklərlə 
təqdim edilib. “Mülki əhaliyə hücum” 
bölməsində isə Ermənistan silahlı 
qüvvələrinin Azərbaycan Ordusunun 
cəbhəboyu mövqelərinə intensiv 
zərbələr endirməklə yanaşı, Ağdam, 
Ağcabədi, Bərdə, Füzuli, Gəncə, 
Goranboy, Tərtər və cəbhə xəttindən 
kənarda yerləşən digər şəhər və 
rayonlara endirdiyi raket zərbələri 

və artilleriya atəşi nəticəsində mülki 
əhalimizin öldürülməsi və onlara 
dəyən ziyanı əks etdirən məqalələr 
xronoloji ardıcıllıqla yerləşdirilib.

Azərbaycan Ordusunun Vətən 
müharibəsindəki tarixi Qələbəsi 
münasibətilə Bakıda keçirilən hərbi 
paraddan videogörüntülər, Prezident, 
Müzəffər Ali Baş Komandan İlham 
Əliyevin və birinci xanım Mehriban 
Əliyevanın işğaldan azad olunmuş 
ərazilərə etdiyi səfərlərin xronoloji 
ardıcıllığı, o cümlədən foto və video 
materiallar da sayt izləyicilərinə 
təqdim edilir.

Bundan əlavə, portalda Qarabağ 
münaqişəsinin tarixi, hüquqi və siyasi 
aspektləri, işğal olunan ərazilərdə 
mədəni irs və təbii sərvətlərimizə 
qarşı ermənilər tərəfindən törədilmiş 
cinayətlər, Xocalı soyqırımı ilə bağlı 
gerçəkləri özündə əks etdirən baza 
yaradılıb.

AZƏRTAC

UNESCO-nun sessiyasında Qoşulmama Hərəkatının 
qurum yanındakı qrupunun bəyanatı təqdim olunub

Qoşulmama Hərəkatı (QH) yarandığı gündən Bandunq 
prinsiplərinə uyğun olaraq beynəlxalq sülhün və 

təhlükəsizliyin möhkəmləndirilməsində əsas rol oynayır. 
Beynəlxalq sistemin bu gün üzləşdiyi ciddi çətinlikləri nəzərə 
alaraq, qurumun suveren dövlətlərə qarşı Birtərəfli Məcburi 
Tədbirlərin tətbiqini qınayır. Qoşulmama Hərəkatı dövlətlərin 
suverenliyinə, ərazi birliyinə və bütövlüyünə hörmət, daxili 
işlərə qarışmamaq, xarici işğal altında olan xalqların öz 
müqəddəratını təyin etmək hüququna riayət etməklə çoxtərəfli 
münasibətlər naminə müstəmləkə hakimiyyəti, zorakılığın 
qarşısının alınması, zorakılığın qarşısının alınmasının təşviqi 
kimi beynəlxalq hüquq, eləcə də BMT Nizamnaməsində 
təsbit olunan beynəlxalq münasibətlər prinsiplərinin 
gücləndirilməsini müdafiə etməkdə davam edəcək. 

AZƏRTAC xəbər verir ki, bu fikirlər 
UNESCO-nun İcra Şurasının 212-ci 
sessiyası çərçivəsində Azərbaycanın 
qurumdakı daimi nümayəndəsi səfir 
Elman Abdullayevin ölkəmizin sədrlik 
etdiyi Qoşulmama Hərəkatının UNES-
CO yanındakı qrupunun adından 
təqdim etdiyi bəyanatda yer alıb. 

E.Abdullayev bildirib ki, Qoşulma-
ma Hərəkatının Sədri, Prezident İlham 
Əliyevin təşəbbüsü ilə 2020-ci il de-
kabrın 3-4-də COVID-19 pandemiyası 
ilə əlaqədar təşkil edilmiş BMT Baş 
Assambleyasının Xüsusi Sessiyası da 
daxil olmaqla, Hərəkat qlobal miqyaslı 
mühüm tədbirlərin təşəbbüskarı kimi 
çıxış etdiyi çoxtərəfli əməkdaşlığın 
tərəfdarıdır. Qoşulmama Hərəkatı 
UNESCO-nun fəaliyyət sahələrində 
COVID-19 pandemiyasının mənfi 
təsirlərini aradan qaldırmaq səylərini 
alqışlayır.

Hərəkata üzv dövlətlər və digər 
maraqlı tərəflər təhlükəsiz, keyfiyyətli, 
səmərəli, təsirli, əlçatan və əlverişli 
COVID-19 peyvəndlərinin ədalətli, 
şəffaf, bərabər, səmərəli, universal və 
vaxtında əldə edilməsini və paylan-
masını və beynəlxalq əməkdaşlığı 
təmin etmək üçün müvafiq tədbirlər 
görməyə çağırır. Qoşulmama Hərəkatı 
məktəblərin təhlükəsiz şəkildə 
yenidən açılması üçün UNES-
CO və Qlobal Təhsil Koalisiyası 
tərəfdaşlarının fəaliyyətini yüksək 
qiymətləndirir. Təşkilat hökumətləri 
bütün şagirdləri məktəbə qaytarmağa 
və müəllimləri öyrənmə itkilərini həll 
etməyə, rəqəmsal texnologiyanın 

tədrisə tətbiqinə hazırlamağa kömək 
göstərmək üçün “Missiya: Təhsilin 
bərpası 2021” çərçivəsində UNESCO-
nun qüvvələri birləşdirməsini yüksək 
qiymətləndirir.

Qoşulmama Hərəkatının 
üzv dövlətləri Dayanıqlı İnkişaf 
Məqsədlərinin keyfiyyətli təhsil üzrə 
4-cü bəndi və davamlı inkişaf üçün 
dinc və əhatəli cəmiyyətlərin təşviqinə 
dair 16-cı bəndi, xüsusilə də zorakılı-
ğın qarşısının alınması, cinayətkarlıq 
və terrorizmə qarşı mübarizə üzrə milli 
təsisatların möhkəmləndirilməsinə 
dair 16A bəndinə uyğun gələn 
UNESCO-nun təhsil vasitəsilə Şiddətli 
Ekstremizmin qarşısının alınması 
istiqamətindəki səylərini alqışlayır. 

Qoşulmama Hərəkatı insan 
hüquqlarının və əsas azadlıqların 
ciddi şəkildə pozulmasını təşkil edən, 
bərabər imkanlara mane olan hər cür 
irqçilik, irqi ayrı-seçkilik, ksenofobiya, 
birtərəfli məcburiyyət tədbirləri və hər 
cür dözümsüzlüyü qınadığını bir daha 
təsdiqləyir.

Vurğulanıb ki, Hərəkat 1954-cü il 
Haaqa Konvensiyasının və protokol-
larının prinsiplərinə uyğun olaraq, üzv 
dövlətlərin ərazilərində yerləşən bütün 
mədəni mülkiyyətin qorunması və 
silahlı münaqişə vəziyyətində mədəni 
sərvətlərin işğal olunmuş ərazilərdən 
çıxarılmasının qarşısını almaq 
öhdəliyini bir daha təkrarlayır.

Qoşulmama Hərəkatına üzv 
dövlətlər Mədəni sərvətlərin qorunma-
sına dair 1970-ci il Konvensiyasının 
BMT-nin üzv dövlətləri tərəfindən 

mədəni mülkiyyətin qanunsuz idxalı, 
ixracı və onun tranzitinin qadağan 
edilməsi və qarşısının alınması 
vasitələri haqqında Konvensiyanın 
müddəalarının yerinə yetirilməməsi 
problemi ilə əlaqədar ciddi narahatlığı-
nı ifadə edir, UNESCO-nun Katibliyini 
1970-ci il UNESCO Konvensiyasına 
və BMT Təhlükəsizlik Şurasının 2199 
(2015), 2347 (2017) saylı qətnamələri 
və Baş Assambleyasının 73/130 saylı 
qətnaməsinə uyğun olaraq, dövlətlərin 
milli irsi və kimliyinə qarşı qanunsuz 
cinayətləri sərt pisləmək üçün onların 
səsinə qoşulmağa çağırır.  

Həmçinin Qoşulmama Hərəkatı 
UNESCO-nun qeyri-maddi mədəni 
irsin qorunmasına dair beynəlxalq 
ictimaiyyətə mühüm töhfəsi olan 
“Qeyri -maddi mədəni irsin qorunma-
sı” haqqındakı Konvensiyasına, eləcə 
də dövlətlərin nəsildən-nəslə ötürülən, 
sülhün, tolerantlığın, birgə yaşayışın, 
insan hüquqlarına hörmətin, xalqların 
kimliyinin və mədəni müxtəlifliyinin 
təşviqi vasitəsi kimi mədəni 
təzahürlərinin etibarlılığını təmin 
etməyə sadiqliyini bildirir.

Qoşulmama Hərəkatı Ümumdün-
ya Mədəni Müxtəliflik Bəyannaməsi, 
Fəaliyyət Planı və “Davamlı İnkişaf 
üzrə 2030 Gündəliyi” çərçivəsində 
beynəlxalq ictimaiyyətə böyük 
töhfə olan UNESCO-nun “Mədəni 
özünüifadə müxtəlifliyinin qorunması 
və təşviqi haqqında” Konvensiyasının 

əhəmiyyətini bir daha təsdiqləyir.  
Təşkilat UNESCO-nu Afrika və 

Gender Bərabərliyi mövzusunda 
qlobal prioritetlərini davam etdirməyə 
və inkişaf etməkdə olan kiçik ada 
dövlətlərinə üstünlük verməyə çağırır.

Qoşulmama Hərəkatı beynəlxalq 
ictimaiyyəti İsrailə UNESCO konven-
siyaları da daxil olmaqla, beynəlxalq 
qanunlar çərçivəsində öhdəliklərini 
xatırlatmağa çağırır. Hərəkat işğal 
altında olan ərəb ərazilərində ədalətin 
və təhsil və mədəni hüquqlar da daxil 
olmaqla, əsas hüquqların həyata 
keçirilməsinə, habelə paytaxtı Şərqi 
Qüds olan suveren və müstəqil 
Fələstin dövlətində Fələstin xalqının 
qanuni milli istəklərinin reallaşdırılma-
sına çağırışını təkrarlayır. 

Diqqətə çatdırılıb ki, Qoşul-
mama Hərəkatı Haitinin Cənub 
departamentində 2000-dən çox 
insanın ölümünə səbəb olan 
dəhşətli zəlzələdən sonra Haiti 
xalqı ilə həmrəy olduğunu bildirir. 
Hərəkat zəlzələdən sonra şagirdlərin 
təhsillərini davam etdirə bilməsinə 
uyğun məktəb strukturları təmin 
etmək üçün UNESCO-nu Haitidə təcili 
tədbirlər görməyə çağırır.

Sonda Qoşulmama Hərəkatının 
60 illiyi münasibətilə Azərbaycan və 
Serbiya tərəfindən 2021-ci il oktyab-
rın 11-12-də Belqradda təşkil edilmiş 
Yüksək Səviyyəli Xatirə Toplantısı 
alqışlanıb. 

USER 2
Машинописный текст
Xalq qəzeti.- 2021.- 14 oktyabr.- S.6.

USER 2
Машинописный текст




